
I. Inngangur.
Að beiðni Efnahags- og viðskiptanefndar hafa ráðuneytin gert samanburð á ákvæðum 
heimildarlagafrumvarps vegna samninga við Alcoa annars vegar og ákvæðum heimildarlaga nr. 
62/1997, vegna samninga við Norðurál. í n. kafla minnisblaðsins er að fmna upptalningu á 
ákvæðum frumvarpsins sem eru efiiislega frábrugðin ákvæðum laga nr. 62/1997 vegna Norðurál, 
en í m. kafla eru talin upp ákvæði síðamefhdu laganna sem ekki er að fínna í umræddu 
frumvarpi vegna samninga við Alcoa. í IV. kafla minnisblaðs þessa er gerð stutt grein fyrir 
helstu frávikum frumvarpsins frá almennum reglum skattalaga.

II. Frávik ákvæða frumvarps frá lögum nr. 62/1997. (Norðurál)
1. Framleiðslugeta, 2. gr.
í frumvarpinu er kveðið á um að álverksmiðjan verði hönnuð til framleiðslu á allt að 322.000 
tonnum af áli á ári. í 2. gr. laga 62/1997 er kveðið á um að álverið skuli í upphafi hannað til 
framleiðslu á u.þ.b. 60.000 tonnum af áli á ári með möguleikum á aukinni framleiðslugetu. I mati 
á umhverfisáhrifum og starfsleyfi Norðuráls var gert ráð fyrir að framleiðslugeta álversins yrði 
allt að 180.000 tonn.

2. Abyrgð á efndum sveitarfélaga og hafnarsjóða, 3. gr.
I frumvarpinu er kveðið á um að ríkisstjóminni sé heimilt að tryggja efndir Fjarðabyggðar eins og 
þær eru ákveðnar í fjárfestingarsamningi auk efnda hafnarsjóðs Fjarðabyggðar skv. 
hafnarsamningi. í 4. gr. laga nr. 62/1997 er kveðið á um að ríkisstjóminni sé heimilt að tryggja 
efndir af hálfu hreppsnefnda Skilmanna- og Hvalfj arðarstrandarhreppa eins og þær eru ákveðnar í 
samningi auk efiida hafnarsjóðs Grundartangahafnar skv. hafiiarsamningi.

3. Niðurfelling jöfnunar flutningskostnaðar á sementi, 4. mgr. 4. gr.
í frumvarpinu er lagt til að ekki verði lagt flutningsjöfnunargjald á sement sem flutt er til landsins 
eða framleitt innan lands og notað er til byggingarframkvæmda við Kárahnjúkavirkjun og 
álverksmiðju í Reyðarfirði. Flutningsjöfnunarsjóður greiðir því ekki flutningskostnað á sementi 
til þeirra nota. í lögum nr. 62/1997 er ekki að finna slíkt ákvæði en í lögum nr. 62/1973 um 
jöfiiun flutningskostnaðar á sementi var áður að finna ákvæði sem heimilaði viðskiptaráðherra að 
fella niður flutningsjöfnun á sementi.

4. Heimild til að semja um fyrirtœkjafyrirkomulag, 5. gr.
í frumvarpinu er kveðið á um að heimilt sé að semja um fyrirtækjafyrirkomulag dótturfélaga 
Alcoa og tilteknar takmarkanir í því efiii. Jafnframt er heimilt að semja um tilteknar skyldur og 
kvaðir varðandi starfsemi, eignarhald og framsal eignarréttar og hluta. I lögum nr. 62/1997 er

ekki að finna slíka heimild en í 1. mgr. 1. gr. laganna er kveðið á um að Norðuráli sé heimilt að 
taka þátt í öðrum félögum eða með stofnun dótturfyrirtækja að fjárfesta í öðrum greinum 
atvinnurekstrar.

5. Tekjuskattur, 1. tölul. 1. mgr. 6. gr.
í frumvarpinu er lagt til að tekjuskattur verði 18% líkt og gildir gagnvart íslenskum fyrirtækjum. 
Tekjuskatthlutfallið geti þó tekið breytingum í samræmi við breytingar á almenna skatthlutfallinu 
en skatthlutfallið fyrir félagið verði þó aldrei hærra en 18% þó svo að íslenskum fyrirtækjum 
verði gert að greiða skatt skv. hærra skatthlutfalli. í lögum nr. 62/1997 er kveðið á um að 
tekjuskattur skuli vera 33%, en í 4. tölul. 1. mgr. 6. gr. laganna er að finna ákvæði um 
endurskoðun. Á þeim tíma þegar lögin fyrir Norðurál voru samþykkt þá var tekjuskattsprósenta á 
fyrirtæki 38% en ekki 33%. Hins vegar þarf við samanburð á þeim hlutföllum einnig að horfa til 
annarra ákvæða laganna vegna samningsins við Norðurál, s.s. ákvæðanna í töluliðum 2 og 3 í m. 
kafla hér á eftir.

6. Rekstrartap, b-liður 1. tölul. 1. mgr. 6. gr.
í frumvarpinu er lagt til að félaginu verði heimilt að draga frá skattskyldum tekjum eftirstöðvar 
rekstrartapa frá síðustu níu almanaksárum, en geti tekið breytingum i samræmi við breytingar á 
almennum ákvæðum laga um tekjuskatt og eignarskatt. í frumvarpinu er félaginu tryggt að það 
geti ávallt dregið frá tekjum eftirstöðvar rekstrartapa frá a.m.k. síðustu níu almanaksárum, en 
mimi einnig njóta þess ef árunum verður fjölgað, eins og raunar þegar hefur verið gert. I lögum 
nr. 62/1997 er kveðið á um að Norðuráli sé heimilt að draga frá skattskyldum tekjum eftirstöðvar 
rekstrartapa frá síðustu átta almanaksárum, en í 4. tölul. 1. mgr. 6. gr. er að finna ákvæði um 
endurskoðun.

7. Fasteignaskattur, 5. tölul. 1. mgr. 6. gr.
I frumvarpinu er lagt til að félagið greiði fasteignaskatt sem nemur 1% af 255 milljónum 
Bandaríkjadala sem svarar til 1% af 19,6 milljörðum króna m.v. gengi dagsins í dag. I lögum nr. 
62/1997 er kveðið á um að Norðurál greiði fasteignaskatt sem nemur 0,75% af 3,2 milljörðum 
íslenskra króna.

8. Undanþága frá greiðslu rafmagnseftirlitsgjalda, 9. tölul. 1. mgr. 6. gr.
í frumvarpinu er lagt til að félagið og eigendumir verði undanþegnir tilteknum ákvæðum laga nr. 
146/1996 um öryggi raforkuvirkja, neysluveitna og raffanga. Slíkt ákvæði er ekki að finna í 
lögum nr. 62/1997 en í umræddum ákvæðum laga nr. 146/1996 eru ISAL og íslenska 
jámblendifélagið undanþegin þessu gjaldi.

9. Afdráttarskattur, 10. tölul. 1. mgr. 6. gr.
í frumvarpinu er lagt til að 5% tekjuskattur verði lagður á arð sem greiddur er hluthöfum í 
félögum eigendanna að fullnægðum tilteknum skilyrðum. I b-lið 1. tölul. 1. mgr. 6. gr. laga nr. 
62/1997 er kveðið á um að enginn slíkur skattur skuli greiddur. í tvísköttunarsamningnum sem 
ísland hefur gert er algengt að samið sé um 5% afdráttarskatt í stað 15% þegar móttakandi 
arðsins er erlendur og á meira en 25% hlut í fyrirtækinu sem greiðir arðinn. Þó hefur verið samið 
við ýmis ríki um 0% afdráttarskatt svo sem eins og Norðurlöndin og Holland. í b-lið 1. tölul. 1. 
mgr. 6. gr. laga nr. 62/1997 er að finna undanþágu frá tekjuskatti á arð.
10. Frádráttur vaxtakostnaðar, 11. tölul. 1. mgr. 6. gr.
í frumvarpinu er lagt til að ákvæði laga um tekjuskatt og eignarskatt um frádrátt vaxtakostnaðar 
skuli haldast óbreytt á upphaflegum gildistíma samningsins frá því sem þau eru við undirritun 
samninga. Ekkert sambærilegt ákvæði er að finna í lögum nr. 62/1997.

11. Heimild til að semja um vörugjöld, 12. tölul. 1. mgr. 6. gr.
í frumvarpinu er lagt til að hafnarsjóði Fjarðabyggðar verði heimilt að gera sérstakan samning um 
vörugjöld með öðrum hætti en fram kemur í hafnalögum. Ekkert sambærilegt ákvæði er að finna 
í lögum nr. 62/1997 en svo sem fram kemur í greinargerð Alcoa-frumvarpsins felur ákvæðið ekki 
í sér efnisbreytingu frá framkvæmd hafnarsamnings við Norðurál.

12. Rafmagns- og umhverfisskattur, 2. mgr. 6. gr.
I frumvarpinu er lagt til að kveðið verði á um að rafmagns- og umhverfiskattur verði ekki lagður 
á félagið nema slíkir skattar séu almennt lagðir með almennum hætti á öll önnur fyrirtæki hér á 
landi, þar með talin álfyrirtæki. Ekkert sambærilegt ákvæði er að finna í lögum nr. 62/1997.

13. Reglur um viðskipti milli skyldra aðila, 3. mgr. 6. gr.
í frumvarpinu er lagt til að í fjárfestingarsamningi verði heimilt með tilliti til skattlagningar að 
semja um reglur og viðmiðanir er lúta að viðskiptum félagsins og eigendanna við Alcoa og 
fyrirtæki í eignatengslum við Alcoa og að í því efni sé m.a. heimilt að byggja á meginreglum 
verðlagningar óskyldra aðila samkvæmt reglum OECD. Ekkert sambærilegt ákvæði er að finna í 
lögum nr. 62/1997. Ákvæðið í frumvarpinu er til að tryggja að það verð sem lagt er til 
grundvallar i viðskiptum milli fyrirtækja innan Alcoa samsteypunnar sé eðlilegt gangverð, 
sambærilegt því sem almennt gildir í viðskiptum milli ótengra aðila.

III. Ákvæði í lögum nr. 62/1997 sem ekki er að fínna í frumvarpi.
1. Heimild til að taka þátt í öðrum félögum, 1. mgr. 1. gr.
í lögunum, svo sem þeim var breytt með lögum nr. 75/2002, er kveðið á um að Norðuráli sé 
heimilt að taka þátt í öðrum félögum eða með stofnun dótturfyrirtækja að fjárfesta í öðrum 
greinum atvinnurekstrar. Ekkert sambærilegt ákvæði er í frumvarpinu heldur er heimild til að 
semja um takmarkanir slikri þátttöku, sbr. II. 3 hér að ofan.

2. Undanþága frá heimild til frádráttar skattskyldum tekjum, a-liður 1. tölul. 1. mgr. 6. gr.
I lögunum er kveðið á um að ákvæði laga um tekjuskatt og eignarskatt sem heimilaði frádrátt er 
nemur 7% af nafnverði hlutafjár frá skattskyldum tekjum skuli ekki eiga við, þrátt fyrir að sú 
heimild væri hluti af almennu skattumhverfi íslenskra fyrirtækja þegar fjárfestingarsamningurinn 
var gerður við Norðurál. í staðinn var samið um lægra skatthlutfall, eða 33% í 38%, eins og áður 
hefur verið bent á. Ekkert sambærilegt ákvæði er í frumvarpinu sem hér um ræðir, enda hefur 
umrætt ákvæði verið fellt úr gildi.

3. Innri fjárfestingarsjóður, e-liður 1. tölul. 1. mgr. 6. gr.
í lögunum er kveðið á um að Norðuráli sé heimilt að draga árlega frá skattskyldum tekjum og 
leggja í sérstakan innri fjárfestingasjóð fjárhæð sem svarar til 4% af nafnverði hlutaíjár. Ekkert 
sambærilegt ákvæði er í frumvarpinu. Þetta ákvæði tengist eins og var komið fram samningi um 
skatthlutfall Norðuráls.

4. Heimild til endurskoðunar, 9. tölul. 1. mgr. 6. gr.
I lögunum er kveðið á um að samningar sem gerðir eru samkvæmt lögunum megi kveða á um 
meginreglur um endurskoðun skattlagningar Norðuráls þannig að heildarskattbyrði þess á Islandi 
haldist óbreytt. Ekkert sambærilegt ákvæði er í frumvarpinu.

IV. Samanburður á ákvæðum frumvarpsins við almennar skattareglur
1. Tekjuskattur, 1. tölul. 1. mgr. 6. gr.
í frumvarpinu er lagt til að tekjuskattur verði 18% líkt og gildir gagnvart islenskum fyrirtækjum. 
Tekjuskatthlutfallið geti þó tekið breytingum í samræmi við breytingar á almenna skatthlutfallinu 
en skatthlutfallið fyrir félagið verði þó aldrei hærra en 18% þrátt fyrir að íslenskum fyrirtækjum 
mundi verða gert að greiða skatt skv. hærra skatthlutfalli. Með öðrum orðum, sett er 18% þak á 
skatthlutfallið í frumvarpinu.

2. Rekstrartap, b-liður 1. tölul. 1. mgr. 6. gr.,
í frumvarpinu er lagt til að félaginu verði heimilt að draga frá skattskyldum tekjum eftirstöðvar 
rekstrartapa frá síðustu níu almanaksárum, en geti tekið breytingum í samræmi við breytingar á 
almennum ákvæðum laga um tekjuskatt og eignarskatt. Islensk fyrirtæki hafa heimild til að draga 
frá eftirstöðvar rekstrartapa frá síðustu 10 árum frá og með tekjuárinu 2004 en á tekjuárinu 2003 
er þeim heimilt að draga frá eftirstöðvar rekstrartapa síðastliðinna 9 ára.

3. Undanþága frá eignarskatti, sbr. 1. mgr. 84. gr.
Skv. gildandi lögum er eignarskattur á atvinnurekstur hér á landi 0,6%, en í frumvarpinu er 
kveðið á um undanþágu umræddra fyrirtækja frá þessum skatti. Sambærilega undanþágu er að 
finna í lögunum um Norðurál.

4. Iðnaðarmálagjald og markaðsgjald.
í lögum um iðnaðarmálagjald er kveðið á um iðnaðarmálagjald 0,008% skuli lagt á allan iðnað í 
landinu, en í frumvarpinu er kveðið á um undanþágu umræddra fyrirtækja frá þessum skatti. 
Sambærilega undanþágu er að finna í lögunum um Norðurál. I lögum um útflutningsaðstoð, nr. 
160/2002 er kveðið á um að 0,05% markaðsgjald skuli lagt á gjaldstofii til greiðslu 
tryggingagjalds eins og hann er skilgreindur í III. kafla laga nr. 113/1990, um tryggingagjald. í 
frumvarpinu er kveðið á um undanþágu frá markaðsgjaldi með sama hætti og í lögunum um 
Norðurál.

5. Hlutfallsleg fyrning á kaupári og niðurlagsverð.
I frumvarpinu er lagt til að félaginu verði heimilað að fyma eignir á kaupári þeirra í hlutfalli við 
notkun á árinu. Samkvæmt 33. gr. laga nr. 75/1981 er reglan sú fyrir íslensk félög að þau fymi 
eigna á kaupári miðað við heilt ár óháð þvi hvenær eignin var keypt á árinu. Þá er lagt til í 
frumvarpinu að félaginu verði heimilað að fyma eignir sínar að fullu á söluári en íslensk félög 
mega ekki fyma eignir á söluári, sbr. 34. gr. Þá er lagt til í frumvarpinu að félaginu verði 
heimilað að fyma eignir sínar að fullu en íslenskum félögum er einungis heimilað að fyma 
þangað til eftir stendur 10% af fymingargrunni hennar. Að lokum er samið um fyrirframákveðna 
skiptingu á fymingargrunni verksmiðjunnar, þ.e. í fasteignir, vélar og tæki o.s.frv., m.a. í ljósi 
þess hversu sértæka fjárfestingu um er að ræða. Sambærileg ákvæði er að fmna í lögunum um 
Norðurál.

6. Stimpilgjöld
I ftumvarpinu er samið um að stimpilgjald af kaup- eða leigusamningum og fj árfestingarlánum 
verði 0,15, en almennt stimpilgjald af slíkum skjölum er 1,5%. Þá eru lán til endurfjármögnunar 
undanþegin stimpilgjaldi og hlutabréf í félögum eigendanna einnig. Almennt stimpilgjald af 
hlutabréfum er 0,5%. Sambærileg ákvæði er að finna í lögunum um Norðurál.

